Almannavarnarnefnd


Fundur haldinn í Almannavarnanefnd Hveragerðis föstudaginn 30. maí, kl. 9:00. Fundarstaður var stjórnstöð AV-Hveragerðis, Sunnumörk 2, Hveragerði. Mættir voru Eyvindur Bjarnason, fulltrúi sýslumanns, Guðmundur F. Baldursson, bæjartæknifræðingur, Snorri Baldursson, slökkviliðsstjóri, Lárus Guðmundsson, frá slökkviliðinu, Össur Friðgeirsson, vettvangsstjóri, Ólafía Eyrún Sigurðardóttir, fulltrúi Rauða Kross deildar Hveragerðis,  Sigurður Baldursson, heilsugæslulæknir, Sveinn Sigurjónsson, fulltrúi HSSH, Friðrik Gunnarsson fulltrúi HSSH og Helga Kristjánsdóttir, staðgengill bæjarstjóra, sem ritaði fundargerð í tölvu. Ólafur Helgi Kjartansson, lögreglustjóri og Þorgrímur Óli Sigurðsson, aðstoðar yfirlögregluþjónn, mættu á fundinn kl. 9:50.
Eyvindur setti fund og bauð fundarmenn velkomna. 

Eftirfarandi mál voru tekin fyrir:

1. Jarðskjálfti í Hveragerði 29. maí 2008.
29. maí 2008 kl. 15:45 reið yfir stór jarðskjálfti í Hveragerði.

Farið var yfir atburði dagsins.

Guðmundur F. Baldursson og Snorri Baldursson fóru fljótlega á Selfoss á sameiginlegan almannavarnarnefndar fund.

Ólafía Eyrún Sigurðardóttir, fulltrúi Rauða kross deildar Hveragerðis ræddi um þær framkvæmdir sem Rauði krossinn  sá um í gær. 6 óskuðu eftir gistingu og gistu þrír í hjólhýsi Rauðakrossins á skólalóð og þrír fóru til Reykjavíkur. Allan tímann var prestur til viðræðna við þá sem það óskuðu. Fjöldahjálpastöðin er opin í dag og boðið er upp á morgunverð. 
Guðmundur F. Baldursson tók út húsnæði grunnskólans og íþróttahúsið og taldi þau bæði mjög traust. 

Sigurður Baldursson, heilsugæslulæknir fór yfir stöðuna í heilsugæslustöðinni. Við fyrstu sýn virðist ekki mikið hafa skemmst og er heilsugæslan starfshæf.
Hjálparsveitin gekk í öll hús til að kanna hvernig staðan væri í húsum bæjarbúa.

Slökkvilið var vel mannað. Tvö útköll komu um bruna en þar var einungis eldvarnarkerfi sem farið hafði af stað við skjálftan.  

Taka þarf út fjarskipasamband, en símkerfið fór algjörlega úr skorðum. Hjálparsveitin tók að sér að gera skýrslu um fjarskiptasambandið.
Rauða kross deildin , slökkviliðið og hjálparsveitin munu gera skýrslu um þeirra aðkomu og þá aðila sem komu til aðstoðar.

Fólk hefur verið hvatt til þess að hafa samband við tryggingafélög og byggignarfulltrúa ef það telur hús sitt ekki íbúðarhæft.

Almannavarnarnefnd sendir þakklæti til allra þeirra sem að aðstoð komu. 

Ekki er gert ráð fyrir frekari stórum skjálftum en eftirskjálftar verða áfram nokkrir.

Hjálparsveitin mun kalla út auka mannskap frá Reykjavík til að aðstoða bæjarbúa við að ganga frá í íbúðum þeirra.

Almannavarnarnefnd Hveragerðis samþykkti að koma eftirfarandi atriðum á framfæri til almennings og fjölmiðla. 

Fjöldahjálparstöð verði opin til morguns.

Íbúar í Hveragerði hringi í síma 483-4000 eftir aðstoð ef þeir hafa efasemdir um íbúðarhæfni fasteigna sinna.

Íbúar snú sér til tryggingafélaga sinna vegna tjóns bæði á mannvirkum og innbúi.

Fólk er hvatt til að nota ekki liftur fyrr en annað verður ákveðið.

Hverasvæði fyrir ofan Garðyrkjuskólann er lokað og aðgangur stranglega bannaður.

Fólk getur leitað til Rauða kross deildar Hveragerðis í Grunnskólannum eftir sálrænni áfallahjálp þar sem Hjálparsveitn er einnig vera í viðbragðsstöðu. 

Ólafur Helgi Kjartansson, lögreglustjóri þakkaði almannavarnarnefnd góð störf.

Ákveðið var að funda aftur kl. 16:00 í dag.
Fleira ekki gert og fundi slitið kl. 10:35

